
KORXONALARNING MOLIYAVIY 
BARQARORLIGINI TAʼMINLASHNING 

NAZARIY ASOSLARI
Xusanov Qaxramon Nishonovich

(PhD), Renessans taʼlim universiteti tadqiqotchisi

Annotatsiya: Ushbu maqolada milliy iqtisodiyotimizda sanoat korxonalarining moliyaviy barqarorligini taʼminlash yoʻlla-
rining oʻziga xos xususiyatlari boʻyicha oʻrganishlar asosidagi muhokama va xulosalar ishlab chiqish koʻzda tutilgan.

Kalit soʻzlar: sanoat korxonalari, moliyaviy barqarorlik, pul oqimlari, daromadlar, xarajatlar, moliyaviy barqarorlik koeffit-
siyenti.
Abstract: This article provides for the development of discussions and conclusions based on studies of the specifics of 
ways to ensure the financial stability of industrial enterprises in our national economy.

Key words: industrial enterprises, financial stability, cash flows, income, expenses, financial stability coefficient.
Аннотация: Данная статья предусматривает развитие дискуссий и выводов, основанных на исследованиях специ-
фики способов обеспечения финансовой устойчивости промышленных предприятий в нашей национальной эко-
номике.

Ключевые слова: промышленные предприятия, финансовая устойчивость, денежные потоки, доходы, расходы, 
коэффициент финансовой устойчивости.

K I R I S H 
Oʻzbekiston Respublikasi iqtisodiyoti taraqqiyotining hozirgi bosqichida korxonalar moliyaviy barqaror-

ligini taʼminlashning va uni oshirib borishning shunday modeli yaratilishi lozimki, u nafaqat korxona moliyasini 
sogʻlomlashtirishni va uning asoslarini mustahkamlashni, balki shu bilan birga istiqbolda korxonaning raqobat 
ustunliklarini mustahkamlashni hamda uning bozor qiymatini ham oshirishni taʼminlasin.

Oʻzbekiston Respublikasida neft-gaz rivojlanish tendensiyalari va yoqilgʻi-energetika korxonalari moliyasi-
ning xususiyatlarini yoritish uchun izlanishda maʼlum mantiqiy ketma-ketlikka rioya etishni lozim topdik: dastlab 
yoqilgʻi-energetika korxonalari moliyasining mohiyati, tarkibini tasniflash mezonlari nazariy talqin etiladi, soʻngra 
mamlakatimizda neft-gaz rivojlanish tendensiyalari oʻrganiladi va iqtisodiy sistemologiya qoidalariga asoslanib 
“Yoqilgʻi-energetika korxonalarda axborot  texnologiyalarini samarali rivojlantirish mazmuni” ni tizimli tarzda 
ilmiy idrok etishning asoslari yoritiladi, uning zaruriy elementlari ilmiy-metodologik sharhi beriladi.

Iqtisodiyot modernizatsiyasi sharoitidagi sogʻlom raqobat muhitida turli mulk va xoʻjalik yuritish shaklla-
rining keng taraqqiyoti ular moliyasini ishlab chiqarish samaradorligini ragʻbatlantirish maqsadlarida samarali 
boshqarishning muhim, dolzarb muammo ekanligini isbotlamoqda.

M A V Z U G A  A D A B I Y O T L A R  S H A R H I
Moliyaviy barqarorlik haqida turli iqtisodchilar va olimlar tomonidan turli xil fikrlar va yondashuvlar ilgari 

surilgan. Quyida taniqli iqtisodchilar va olimlarning moliyaviy barqarorlik haqidagi baʼzi fikr-mulohazalari kelti-
rilgan:

John Maynard Keynes moliyaviy barqarorlik haqidagi fikri davlatning iqtisodiyotdagi faol ishtirokiga asos-
lanadi. Uning fikricha, bozor iqtisodiyotida bozor mexanizmlari har doim oʻzini oʻzi boshqarishga qodir emas va 
davlat iqtisodiyotga aralashishi kerak. Keynes fikri: “Iqtisodiy inqiroz va moliyaviy beqarorlik holatlarida davlat 
moliyaviy siyosati orqali iqtisodiyotni tartibga solishi, investitsiyalarni ragʻbatlantirishi va bandlik darajasini qoʻl-
lab-quvvatlashi lozim”[1].

Hyman Minsky moliyaviy barqarorlikning siklik xususiyatlarini tahlil qilib, oʻzining “Moliyaviy beqarorlik 
gipotezasi” bilan tanilgan. U moliyaviy tizimning ichki mantiqiy beqarorligi haqida fikr bildirgan. “Moliyaviy tizim 
barqarorlik davriga kirganda, investorlar tobora koʻproq riskli qarzlar olishga moyil boʻladilar, bu esa oxir-oqibat 
inqirozlarga olib keladi. Barqarorlik beqarorlikni keltirib chiqaradi.” Uning fikricha, moliyaviy barqarorlikni taʼmin-
lash uchun davlat tartibga soluvchi vositalarni qoʻllashi va moliyaviy risklarni nazorat qilishi kerak [2].

Joseph Schumpeter innovatsiyalar va moliyaviy barqarorlik haqidagi fikrlari iqtisodiyotdagi “yaratib vayron 
qilish” tushunchasi bilan bogʻliq. U raqobat, innovatsiyalar va iqtisodiy rivojlanish oʻrtasidagi bogʻliqlikni oʻrganib 
chiqdi. Schumpeter fikri: “Moliyaviy barqarorlikni saqlab qolish uchun iqtisodiyotdagi innovatsion jarayonlar 
uzluksiz rivojlanishi kerak, chunki bu oʻsishni ragʻbatlantiradi va yangi imkoniyatlar yaratadi” [3].

Milton Friedman monetarizmning asoschilaridan biri bo‘lib, uning fikriga ko‘ra, moliyaviy barqarorlik pul 
massasining nazorati bilan ta’minlanadi. U davlat aralashuvi minimal darajada bo‘lishi kerak deb hisoblagan. 
“Moliyaviy barqarorlikni ta’minlash uchun davlat pul massasini nazorat qilish va inflyatsiyani past darajada 
ushlab turish kerak. Erkin bozor iqtisodiyoti o‘z-o‘zini boshqarish qobiliyatiga ega bo‘lishi lozim” [4].

Paul Krugman davlat siyosatining iqtisodiy sikllardagi rolini qo‘llab-quvvatlaydi. U davlat aralashuvi va 
fiskal siyosat orqali moliyaviy barqarorlikni saqlash tarafdori. “Iqtisodiy inqirozlar va moliyaviy beqarorliklarni 
еngish uchun davlatning moliyaviy rag‘batlantirish dasturlari va pul-kredit siyosati zarur. Moliyaviy barqarorlik 
uzluksiz davlat aralashuvini talab qiladi” [5].

Ben Bernanke AQSh Federal Rezervining sobiq rahbari sifatida moliyaviy barqarorlik bo‘yicha ko‘plab 
nazariy va amaliy mulohazalarga ega. U 2008-yilgi global moliyaviy inqiroz paytida moliyaviy tizimni qo‘llab-quv-
vatlash bo‘yicha ko‘plab choralar ko‘rgan. “Moliyaviy barqarorlikni ta’minlash uchun markaziy banklar nafaqat 
inflyatsiyani nazorat qilish, balki moliyaviy tizimdagi xavflarni aniqlash va ularga tezkor javob berish imkoni-
yatiga ega bo‘lishi kerak” [6].

Robert Shiller moliyaviy bozorlarning noaniqligi va aktiv pufakchalari haqida ko‘plab tadqiqotlar o‘tkazgan. 
U moliyaviy bozorlar o‘z-o‘zidan barqaror emasligini ta’kidlaydi va barqarorlikni ta’minlash uchun davlatning faol 
rolini ko‘rsatadi. “Moliyaviy bozorlardagi ortiqcha optimizm va aktiv pufakchalari moliyaviy beqarorlikni kuchay-
tiradi. Barqarorlikni ta’minlash uchun davlat nazorati va tartibga soluvchi choralar zarur” [7].

Irving Fisher “qarz-deflyatsiya” nazariyasida moliyaviy inqirozlarni tahlil qilgan. U qarz yukining ortishi va 
deflyatsiya iqtisodiyot uchun halokatli oqibatlarga olib kelishini ta’kidlagan. “Qarz-deflyatsiya jarayonida qarzlar 
ortib boradi, narxlar tushadi va korxonalar hamda iste’molchilar moliyaviy barqarorlikni yo’qotadi. Barqarorlikni 
ta’minlash uchun inflyatsiya va qarzlarni boshqarish kerak” [8].

Korxonalar moliyaviy faoliyatini tashkil etishning umumnazariy masalalari hozirgi zamon bir qancha 
qator iqtisodchi-olimlar, jumladan, M.Yu.Alekseyev, B.I.Alyoxin, A.Allaxverdyan, I.T.Balabanov, V.I.Bukato, 
M.V.Grachev, J.R.Zaynalov, M.V.Romanovskiy, O.O.Olimjonov, D.S.Molyakov, R.G.Mannapov, Q.Yaxyoyev, 
H.Sobirov, S.Elmirzayev, B.Toshmurodova, E.A.Akramov, T.S.Malikov, M.Q.Pardayev, B.I.Isroilov, A.U. Burxanov,  
B. O.Tursunov va boshqalar ishlarida koʻrib oʻtilgan. Shunga qaramay, korxonalar moliyaviy mexanizmini 
tashkil etishga oid sobiq ittifoq davridagi koʻpchilik qarashlar hozirgi zamon bozor munosabatlari sharoitida 
jiddiy aniqlashtirishni, toʻldirishni va ayrim holatlarda esa yangi tarixiy haqiqat nuqtai nazaridan qayta koʻrib 
chiqishni talab etadi.

Ishlab chiqarish – iqtisodiy tizim faoliyati va taraqqiyotining muhim tavsiflaridan biri – uning moliyaviy 
barqarorligi hisoblanadi. Iqtisodiy salohiyatni ushlab turish muammosining alohida ahamiyati va zarurligi xoʻ-
jalik yuritish sharoitlari va iqtisodiy konyunkturaning keskin oʻzgarishi kuzatilgan holatlarda koʻproq namoyon 
boʻladi [9].

Hozirgi kunda iqtisodiy adabiyotlarda moliyaviy barqarorlik mazmunini tushunishning turlicha yondashuv-
lari va variantlari uchraydi. Jumladan, I.A.Pavlova fikricha, korxona moliyaviy barqarorligining mohiyati 
“Uning shunday moliyaviy holatidirki, unda korxonaning xoʻjalik faoliyati uning barcha majburiyatlarini taʼmin-
lashga imkon beradi” [10].

I.N.Omelchenko va Ye.V.Borisovalar fikricha, “moliyaviy barqarorlik doimiy tarzda bozor konyunkturasi 
oʻzgarib borishi sharoitida korxonaning oʻz moliyaviy stabilligini saqlab qolish qobiliyatidir” [11].

L.T.Gilyarovskaya va A.A.Vexorevalar taʼkidlashicha, “Korxona moliyaviy barqarorligi tushunchasi uning 
shunday holatidirki, bunda mavjud resurslarni taqsimlash va ulardan foydalanish jarayonida nafaqat toʻlovga 
layoqatlilik taʼminlanadi, balki shu bilan birga foyda va kapitalning oʻsishiga erishish maqsadidagi rivojlanishga 
ham erishiladi” [12].

E.V.Isayeva qarashicha, “Korxona moliyaviy barqarorligi – bu moliyaviy holatning ilgarigidan koʻra yaxshi-
langan holatdagi oʻsib borishidir” [13].

O.R.Kriviskaya fikricha, “Moliyaviy barqarorlik korxona kelgusi rivoji uchun ahamiyatli boʻlgan iqtisodiy 
mustaqillikning garovi boʻlmish еtarli darajadagi foyda hajmining mavjudligidir” [14].

G.V.Saviskaya, “moliyaviy barqarorlik – bu xoʻjalik yurituvchi subyektning oʻzgaruvchan ichki va tashqi 
muhit sharoitida faoliyat koʻrsatishi va rivojlanishi, oʻz aktivlari va passivlari muvozanatini saqlash qobiliyati, bu 
uning doimiy toʻlov qobiliyati va maqbul darajada investitsion jozibadorligi kafolatlanadi” [15].

V.I.Romanchin va I.V.Skoblyakova,  “moliyaviy barqarorlikka – sarmoya tarkibi koʻrsatkichlari; aylanma va 
asosiy sarmoyalar holatining koʻrsatkichlari; kreditlar boʻyicha foizlar toʻlash qobiliyati va moliyaviy barqarorlik 
zaxirasini tavsiflaydi” [16].

V.R.Bank “korxonaning moliyaviy barqarorligi – bu maqbul xavf sharoitida uzluksiz ishlash, еtarli renta-
bellik va majburiyatlarni oʻz vaqtida toʻlash qobiliyatini taʼminlaydigan moliyaviy resurslar, ularni taqsimlash va 
ishlatish holatini ifodalaydi” [17].

A.D.Sheremet, “moliyaviy barqarorlik – qoniqarli balans tuzilishi bilan tavsiflanadi va iqtisodiy faoliyatning 
moliyaviy natijalarini aks ettiradi”[18]

G.N.Ronova, S.E.Popova, V.L.Slepunin, “korxonaning oʻz kapitali hisobidan rivojlanishini taʼminlaydigan, 
toʻlov qobiliyati va kreditga layoqatliligi saqlanib qolgan holda, tadbirkorlik tavakkalchiligi minimal darajaga еta-
digan moliyaviy resurslarning holati tushuniladi ” [19].

A.G.Ivasenko, “moliyaviy barqarorlik – bu korxona faoliyatining eng muhim koʻrsatkichi boʻlib, u oʻz mab-
lagʻlari hisobidan rivojlanish qobiliyati bilan tavsiflanadi, shu bilan birga toʻlov qobiliyati va kreditga layoqatliligini 
maqbul xavf darajasida saqlab qoladi” [20].

T.P.Karlin “moliyaviy barqarorlikni baholash uchun sarmoya tarkibining oʻzgarishini uning joylashuvi va 
hosil boʻlish manbalari; sarmoyadan foydalanish samaradorligi va intensivligi; toʻlov qobiliyati va kredit qobili-
yati; moliyaviy barqarorlik zaxirasi boʻyicha tavsiflovchi koʻrsatkichlar tizimidan foydalanadi” [21].

Ye.S.Stoyanovaning fikricha, “likvidlilik, faol ishbilarmonlik, resurslardan samarali foydalanish, sarmoya 
tarkibi va operatsion tahlil asosidagi koeffitsiyentlar “moliyaviy barqarorlik”ning eng muhim koeffitsiyentlari  
hi soblanadi” [22].

Mamlakatimiz olimlar tomonidan moliyaviy barqarorlik uchun berilgan taʼriflari quyida berilgan.
Moliyaviy barqarorlik – “bu moliyaviy tizimning, yaʼni moliya muassasalari, bozorlar va bozor infratuzil-

malarining ehtimoliy shoklar va nomutanosibliklarga bardosh bera olishi, shu bilan birga moliyaviy vositachilik 
funksiyalarini bajara olmaslik ehtimolini pasaytirish qobiliyatidir. Moliyaviy barqarorlik maqsadi alohida moliya 
muassasasi emas, balki butun moliya tizimi barqarorligini taʼminlashdan iborat. Moliyaviy barqarorlik iqtisodi-
yotning barqaror rivojlanish asosi hisoblanadi” [23].

E.A.Akramov “moliyaviy mustahkamlik tushunchasi va uning koʻrsatkichlarini tavsiya etgan, unga taʼsir 
etuv  chi omillarni asoslab bergan. Shuningdek, u moliyaviy barqarorlik toifasi korxonaning moliyaviy holatini 
zaruriy bir xil darajada turishi va pasaymasligini ifodalovchi koʻrsatkich ekanligini taʼkidlaydi” [24].

T.S.Malikov “xoʻjalik yurituvchi subyektlarning moliyaviy barqarorligini umumiy (avtonomiya koeffitsiyenti, 
qarz kapitalining konsentratsiyalashuvi koeffitsiyenti, qarz va oʻz mablagʻlarining nisbati koeffitsiyenti) va nisbiy 
koʻrsatkichlari (zaxira va xarajatlarning oʻz kapitali bilan taʼminlanganlik koeffitsiyenti, moliyaviy mustaqillik koef-
fitsiyenti, oʻz kapitalining manyovrlilik koeffitsiyenti) ifodalaydi” [25].

M.Q.Pardayev va B.I.Isroilov “moliyaviy baqarorlik – korxona oʻz mablagʻlari va barcha mablagʻlarning 
nisbati” deb ta’riflaydi.

Xullas, yuqoridagi mualliflar tomonidan bildirilgan fikrlarni umumlashtirib, quyidagicha xulosa qilish mumkin: 
“Moliyaviy barqarorlik” tushunchasi bo‘yicha yagona ta’rif mavjud emas. Korxonaning moliyaviy barqarorligi 
faqatgina uning o‘z faoliyati uchun emas, balki butun jamiyatning barqaror rivojlanishini ta’minlashda ham 
muhim rol o‘ynaydi. Barqarorlikni baholash jarayoni nafaqat moliyaviy, balki umumiqtisodiy muammolarni hal 
qilish uchun ham dolzarb ahamiyat kasb etadi.

Bizningcha, moliyaviy barqarorlik – bu korxonaning bo‘sh pul mablag‘lari va moliyaviy oqimlarining 
muvozanatini saqlab, o‘z faoliyatini barqaror va uzluksiz davom ettirish qobiliyatidir. Bu uzluksizlik nafaqat 
mahsulot ishlab chiqarish, xizmat ko‘rsatish yoki ish bajarishni, balki olingan kreditlar bo‘yicha majburiyatlarni 
o‘z vaqtida bajarishni ham o‘z ichiga oladi. Moliyaviy barqarorlik uzoq vaqt davomida korxonaning toʻlovga 
layoqatliligini xususiyatlaydi.

T A D Q I Q O T  M E T O D O L O G I YA S I
Ushbu maqolada milliy iqtisodiyotimizda sanoat korxonalarining moliyaviy barqarorligini taʼminlash yoʻl-

larining nazariy jihatlariga bagʻishlangan ilmiy asarlari oʻrganilgan. Tadqiqot metodologiyasi sifatida adabi-
yotlarning qiyosiy tahlili va farazni asoslash usullaridan foydalanilgan.

T A H L I L  V A  N A T I J A L A R
Korxonaning moliyaviy barqarorligi uning umumiy moliyaviy holatini ifodalaydi va bu barqarorlikning 

turli ko‘rinishlari korxonaning iqtisodiy ahvoli, resurslardan foydalanish qobiliyati va majburiyatlarini bajarish 
imkoniyatini aks ettiradi. Quyida korxonaning moliyaviy barqarorligining asosiy ko‘rinishlari tavsifi keltirilgan:  
(1.1-jadval)

1.1-jadval. Korxona moliyaviy barqarorligi asosiy koʻrinishlari tavsifi.

T/r

Korxona moliyaviy 
barqarorligining 

asosiy koʻrinishlari
Tavsifi Ahamiyati

1 Likvidlik 
barqarorligi

Bu ko‘rinish korxonaning qisqa muddatli 
moliyaviy majburiyatlarni bajarish qobiliyatini 
anglatadi. Korxonaning o‘z vaqtidagi naqd 
mablag‘lari va boshqa likvid aktivlari orqali 
qisqa muddatli qarzlarni to‘lashi moliyaviy 
barqarorlikning muhim ko‘rsatkichi hisoblanadi.

Korxona likvidligi yaxshi bo‘lsa, u 
qisqa muddatda qarzlarni va to‘lovlarni 
to‘lay oladi, bu esa ishonchlilikni 
oshiradi va moliyaviy inqirozlardan 
himoyalaydi.

2 Rentabellik (foyda) 
barqarorligi

Rentabellik barqarorligi korxonaning foyda olish 
qobiliyatini ifodalaydi. Bu uning asosiy faoliyati 
natijasida daromad keltirishi va bu daromadning 
xarajatlardan yuqori bo‘lishi orqali moliyaviy 
barqarorlikka erishadi.

Korxona faoliyati foydali bo‘lgani 
uchun u o‘zining uzoq muddatli 
barqaror rivojlanishini ta’minlay oladi. 
Foyda korxonaning kapitalini oshirish 
va qarzlarni qoplash imkonini beradi.

3 Kapital tuzilmasi 
barqarorligi

Bu ko‘rinish korxonaning o‘z kapitali va qarz 
mablag‘lari o‘rtasidagi muvozanatini anglatadi. 
Kapital tuzilmasi barqaror bo‘lganda, korxona 
o‘z moliyaviy resurslarini optimal ravishda 
taqsimlaydi, bu esa uning qarz yukini kamaytirish 
va kapitaldan samarali foydalanish imkonini 
beradi.

Kapital tuzilmasining barqarorligi 
korxonani ortiqcha qarzlardan himoya 
qiladi va investorlar uchun ishonchli 
bo‘ladi. Korxonaning o‘z kapitali 
qarzga nisbatan ko‘p bo‘lganda, u 
uzoq muddatli barqarorlikka erishadi.

4 Moliyaviy oqimlar 
barqarorligi

Moliyaviy oqimlar barqarorligi korxonaning naqd 
pul oqimlarining kirish va chiqishini nazorat qilish 
qobiliyatidir. Ushbu barqarorlik korxonaning 
kutilgan daromadlar bilan kutilgan xarajatlar 
o‘rtasidagi muvozanatni saqlashiga asoslanadi.

Moliyaviy oqimlarning barqarorligi 
korxonaning qisqa va uzoq muddatli 
xarajatlarini to‘liq moliyalash imkonini 
beradi va korxonaning naqd pul 
еtishmovchiligiga duch kelishining 
oldini oladi.

5 Qarzdorlik 
barqarorligi

Bu ko‘rinish korxonaning qarzlarini boshqarish 
va o‘z vaqtida qaytarish qobiliyatini ifodalaydi. 
Qarzdorlik barqarorligi korxonaning uzoq 
muddatli qarz majburiyatlarini vaqtida to‘lash 
imkoniyatiga ega bo‘lishini ta’minlaydi.

Korxonaning qarzdorlikni to‘g‘ri 
boshqarishi moliyaviy salomatlikning 
muhim qismi bo‘lib, u korxonaga o‘z 
moliyaviy majburiyatlarini bajarishga 
imkon beradi va kredit beruvchilar 
hamda investorlarda ishonch 
uyg‘otadi.

6 Investitsiya 
barqarorligi

Investitsiya barqarorligi korxonaning o‘z 
faoliyatini rivojlantirish uchun investitsiya jalb 
qilish qobiliyatini anglatadi. Bu barqarorlik 
yangi moliyaviy resurslarni jalb qilish va mavjud 
resurslardan samarali foydalanishni ta’minlaydi.

Investitsiya barqarorligi korxonaning 
uzoq muddatli o‘sish strategiyalarini 
amalga oshirishiga yordam 
beradi va raqobatbardoshligini 
oshiradi. Investorlarning ishonchini 
qozonish korxonaning moliyaviy 
mustahkamligini yanada kuchaytiradi.

7 Bozor sharoitlariga 
moslashuvchanlik

Korxonaning bozor sharoitlariga moslasha 
olishi, ya’ni talab va taklif, narx o‘zgarishlari va 
raqobatbardoshlik sharoitlariga tezkor javob bera 
olish qobiliyati moliyaviy barqarorlikning muhim 
ko‘rinishi hisoblanadi.

Moslashuvchanlik orqali korxona 
bozor o‘zgarishlariga mos ravishda 
o‘z strategiyalarini o‘zgartiradi va 
moliyaviy zararlarning oldini oladi. Bu 
uning uzoq muddatli barqarorligini 
ta’minlaydi.

Korxonaning moliyaviy barqarorligi bu ko‘rinishlar orqali uning uzoq muddatli muvaffaqiyati, rentabelligi 
va ishonchliligini belgilab beradi. Har bir ko‘rinish o‘ziga xos ahamiyatga ega va ular birgalikda korxonaning 
umumiy moliyaviy salomatligini ta’minlaydi.

Bozor iqtisodiyoti sharoitida yirik korxonalar iqtisodiy jihatdan katta imkoniyatlarga ega bo‘lsa-da, ular 
davlat qo‘llab-quvvatlashiga muhtoj bo‘lishi mumkin. Hozirgi davrda iqtisodiy fan oldidagi muhim vazifalardan 
biri – korxonalarning taraqqiyotiga to‘sqinlik qiluvchi moliyaviy muammolarni hal etish, xususan, korxonalarning 
moliya boshqaruv tizimini takomillashtirish bo‘yicha yo‘riqnoma va nazariy asoslarni ishlab chiqishdan iborat.

Korxonalar nafaqat iqtisodiy choralar tizimini, balki faoliyatning turli yo‘nalishlariga oid masalalarni ham 
ko‘rib chiqishi zarur. Bunga, xususan, korxonalar tashkiliy shakllarini tanlash va ularning hajmini aniqlash, 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

565https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, sentyabr.  № 9-son.

alohida tarmoqlarda korxonalar rivojlanish xususiyatlarini belgilash, bozor iqtisodiyoti sharoitida korxonalarning 
moliyaviy natijalari va moliyaviy holatini iqtisodiy tahlil qilish, shuningdek, xo‘jalik moliyaviy faoliyatini moliyaviy 
nazorat va boshqarish usullarini ishlab chiqish kabi masalalar bo‘yicha takliflar ishlab chiqilishi zarurdir. Bu 
holat shu bilan belgilanadiki, korxonalar yangi iqtisodiy sharoitlarda ishlab chiqarishning koʻlami, xoʻjalik 
mustaqilligidagi xususiyatlariga koʻra nisbatan yangicha uslubiy yondashuvni talab etadi.

Maʼlumki, moliyaviy barqarorlikning umumuslubiy tamoyillari barcha xoʻjalik yurituvchi subyektlar uchun 
yagonadir. Biroq shu bilan birga mazkur tamoyillarning alohida tarmoqlar yoki xoʻjalik yuritish zvenolaridagi 
amal qilishi ularning oʻziga xos, anik, shart-sharoitlarga moslashuvini talab etadi. Bu еrda shuni e’tiborga olish 
kerakki, moliyaviy barqarorlik korxonalar nafaqat ularning mulkchilik shakli va tashkiliy-huquqiy tuzilmasiga, 
balki xo‘jalik faoliyatining hajmiga qarab ham o‘ziga xos xususiyatlarga ega bo‘ladi. Shu sababli, moliyaviy 
barqarorlikning mazmuni, obyekti, maqsadi va qo‘yilishi, shuningdek, moliyaviy holat va natijalar baholanishi 
hamda talqin qilinishi har xil bo‘lishi mumkin

Moliyaviy barqarorlik moliyaviy menejmentning muhim tarkibiy qismi bo‘lib, korxona moliyaviy hisobotla-
rining barcha foydalanuvchilari o‘z manfaatlarini maksimal darajada ta’minlash uchun ushbu barqarorlik usul-
laridan foydalanadilar. Mulk egalari moliyaviy hisobotlarni korxona foydasini oshirish va uning barqarorligini 
saqlash maqsadida o‘rganadilar, kreditorlar va investorlar esa risk darajasini iloji boricha kamaytirishga inti-
ladilar. Shuni alohida ta’kidlash kerakki, qabul qilinadigan qarorlarning sifati to‘liq ularning analitik asoslanish 
darajasiga bog‘liqdir.

Korxona moliyaviy holati oʻz koʻlami jihatidan oʻta yirik va murakkab masaladir. Shu boisdan moliyaviy 
holat tahlilida aniq maqsadning qoʻyilishi mazkur masalaning aniqlashtirilishini va amaliy jihatdan hal qilinishi 
imkoniyatini belgilaydi.

Hozirgi ijtimoiy taraqqiyot bosqichi fan-texnika yutuqlaridan keng foydalanish, ishlab chiqarishni texnik 
jihatdan modernizatsiya qilish, mavjud ishlab chiqarish imkoniyatlaridan samarali foydalanish, boshqaruv 
tizimini va xo‘jalik mexanizmini takomillashtirish orqali iqtisodiyotni rivojlantirish hamda shu asosda xalq faro-
vonligini oshirish eng muhim vazifalardan biri sifatida belgilanmoqda.

Ushbu keng ko‘lamli vazifalarni amalga oshirish uchun boshqa qator choralar bilan bir qatorda korxo-
nalarning ishlab chiqarish va xo‘jalik faoliyatini chuqur hamda muntazam tahlil qilish zarur.

Bozor iqtisodiyoti sharoitida turli mulkchilik shaklidagi korxonalarning moliyaviy holatini o‘rganishning maz-
muni shundaki, bunda o‘z vaqtida pul tushumlarini ta’minlash, to‘lov intizomiga rioya qilish, o‘z va qarz mab-
lag‘larining muvozanatini saqlash, moliyaviy tartib va intizomni mustahkamlash, shuningdek, barcha ishlab 
chiqarish bo‘g‘inlarida iqtisodiy rejim va tejamkorlikka amal qilish katta ahamiyatga ega bo‘ladi.

Korxonalarning moliyaviy holati koʻp jihatdan baho, kredit, foyda va uning taqsimlanish mexanizmiga 
bogʻliqdir.

Korxonalarning moliyaviy holati ularning ishlab chiqarish faoliyatiga, ya’ni mahsulot sifatiga, assortimentiga, 
tannarxiga va ayniqsa, sotuv hajmi hamda foyda rejasi bajarilishiga to‘g‘ridan to‘g‘ri bog‘liqdir.

Mahsulot (ish, xizmat) sotish va foyda rejasining muvaffaqiyatli amalga oshirilishi korxonaning pul 
mablag‘larining oshishiga, rejaning bajarilmasligi esa mablag‘larning qisqarishiga olib keladi. Bu holat 
korxonaning byudjet va bank oldidagi to‘lov majburiyatlarini o‘z vaqtida bajarishda qiyinchiliklar tug‘dirishi 
mumkin. Shu bilan birga, korxonaning ishlab chiqarish faoliyati uning moliyaviy barqarorligiga bog‘liqdir.

Agar mahsulot (ish, xizmat) sotish va foyda rejasi bajarilmasa, u holda moliyaviy tanglik yuzaga keladi. 
Bunday tanglik yuzaga kelishining asosiy sabablaridan biri sotib oluvchilarning toʻlov qobiliyati yoʻqligidan va 
muddati oʻtib ketayotgan debitor qarzlar mavjudligidan, deb hisoblash mumkin.

X U L O S A  V A  T A K L I F L A R
Korxona faoliyatiga baho berishda “Moliyaviy natija”, “Moliyaviy holat”, “Moliyaviy barqarorlik” tushuncha-

lari farqlanishi lozim. Investorlar va moliyaviy hisobot natijalari bilan qiziquvchi subyektlar korxonaga qoʻya-
digan talablar avval moliyaviy natija (foyda yoki zarar), soʻng moliyaviy holat va nihoyat moliyaviy barqarorlikni 
oʻrganishdan iborat boʻladi. Iqtisodiy tahlil jarayoni oddiylikdan murakkablikka tomon boradi va tahlil chuqurligi 
kengayadi. Korxona moliyaviy holati moliyaviy natijalardan farqli ravishda, umumiy baho berishga yordam 
beradi. Moliyaviy natijalarning darajalari va dinamikasi tahlilning muhim tarkibiy qismi boʻlib, ularni tizimli  
oʻrganish qiyinchilik tugʻdiradi. Moliyaviy holatni tahlil qilishda aylanma mablagʻlar va ularning manbalari asosiy 
eʼtiborga olinadi. Kichik korxonalar uchun aylanma mablagʻlarning koʻp qismi aksionerlar yoki kreditorlar hiso-
bidan shakllanadi. Koʻpchilik hollarda oʻz mablagʻlari yetishmagani sababli, kreditlar va boshqa manbalarga 
murojaat qilinadi. Tahlil jarayonida moliyaviy ahvolning toʻgʻriligini tekshirish, toʻlov majburiyatlari va qarzlar 
nisbatiga baho berish muhim. Moliyaviy tahlil korxonalar moliyaviy barqarorligini oshirish va toʻlov qobiliyatini 
yaxshilashga yoʻnaltirilgan.

